
Galw a Chyflenwad

Y galw yw faint o gynnyrch mae defnyddwyr yn fodlon ei brynu, ac yn gallu ei brynu, am
bris penodol. Tybir bod hyn yn alw effeithiol, h.y. mae’n cael ei gefnogi gan arian a’r gallu i

brynu.
Y lin gal
Pris gromin gaw Mae’r ddeddf galw yn dweud po uchaf
yw’r pris, y lleiaf yw’r galw; a pho
G isaf yw’r pris, y mwyaf yw’r galw. Yn

naturiol, mae defnyddwyr yn fodlon
prynu, ac yn gallu prynu llai wrth

i’r pris godi. Mae hyn yn arwain at
gromlin galw ddisgynnol.

o

Mae symudiadau ar hyd y gromlin
galw felly’n cael eu hachosi gan
newidiadau mewn pris.

Maint

Cyflenwad yw faint o gynnyrch y bydd cyflenwyr yn ei gynnig i’r farchnad am bris penodol.

Wrth i bris eitem godi, bydd cyflenwyr
yn ceisio gwneud yr elw mwyaf posibl
trwy gynyddu faint o gynnyrch sy’n
cael ei gynnig i’'w werthu. Mae hyn
yn golygu po isaf yw’r pris, y lleiaf
yw’r maint sy’n cael ei gyflenwi; a
pho uchaf yw’r pris, y mwyaf yw’r
maint sy’n cael ei gyflenwi. Ar lefelau
pris isel, dim ond y cyflenwyr mwyaf
effeithlon all wneud elw, felly mae’r
cyflenwad yn gyfyngedig. Wrth i’r pris
C gynyddu, mae’r cymhelliant elw yn
denu adnoddau newydd i’'w cyflenwi,
Maint ac mae’r pris uwch yn galluogi
cyflenwyr llai effeithlon i wneud

elw. Felly wrth i’r pris gynyddu, mae
cyflenwad yn cynyddu.

Y gromlin cyflenwad
Pris

Mae symudiadau ar hyd y gromlin cyflenwad felly’n cael eu hachosi gan newidiadau mewn
pris.

Lle mae’r gromlin galw a’r gromlin
cyflenwad yn croestorri, mae pwynt
lle mae’r maint y mae defnyddwyr yn
G barod i'w brynu yn cyfateb i'r maint y
mae cyflenwyr yn barod i’'w gyflenwi
am bris penodol. Gelwir y pwynt

p hwn yn gydbwysedd y farchnad. O
gydbwysedd y farchnad, gallwn ni
ddarganfod pris y farchnad a maint

G y farchnad. Nid yw cydbwysedd y
farchnad yn sefydlog; mae’n debygol
o newid dros amser oherwydd
newidiadau ym mhatrymau galw a
chyflenwad.

Pris cytbwys y farchnad
Pris

M Maint

Yn ogystal a phris, mae nifer o ffactorau eraill sy’n effeithio ar alw a chyflenwad cynnyrch.
Bydd newid mewn pris yn achosi symudiad i fyny neu i lawr y cromliniau galw a chyflenwad,
a gallai ffactorau eraill achosi i’r cromliniau newid. Mae hyn yn golygu y bydd mwy neu lai o
alw am gynnyrch, neu fwy neu lai o gynnyrch yn cael ei gyflenwi am bris penodol.

Newidiadau yn y gromlin galw Gall y gromlin galw symud allan (i’r
Pris dde) neu i mewn (i’r chwith). Os bydd
NN y gromlin galw yn symud allan, mae
hyn yn golygu bod mwy o alw ar bob
G N lefel pris. Dangosir y cynnydd hwn

mewn galw gan y newid i gromlin galw
newydd, G1 yn y diagram. Mae symud

- Gl i mewn i gromlin newydd yn G2 yn
— s awgrymu lleihad yn y galw — mae hyn
G2 yn awgrymu bod llai o alw ar bob lefel
pris.

Maint

* Yn gyntaf, mae cynnydd yn incwm defnyddwyr yn debygol o symud cromlin galw i’r dde
ar gyfer y rhan fwyaf o nwyddau arferol a moethus. Mae pobl yn prynu mwy o’r pethau

maen nhw eu heisiau pan fydd ganddyn nhw fwy o incwm gwario. Felly wrth i incwm
gynyddu, mae’r galw am geir, gwyliau, nwyddau traul electronig etc. yn cynyddu hefyd.
Bydd lleihad mewn incwm yn achosi i’'r gromlin galw symud i mewn ac i'r chwith — mae’r
galw’n lleihau.

¢ Gall newid mewn chwaeth a ffasiwn newid y gromlin galw hefyd. Os yw nwyddau’n dod
yn fwy ffasiynol, bydd y gromlin galw’n symud i’r dde, gan gynyddu’r galw ar bob lefel
pris. Os yw nwyddau’n mynd allan o ffasiwn, bydd y gromlin galw’n symud i’r chwith.

e Mae ffactorau eraill sy’n newid y gromlin galw’n cynnwys newid ym mhris nwyddau
eraill:

Nwyddau cyfategol (complimentary goods) yw’r rheini sy’n cael eu defnyddio ochr yn ochr

a nwyddau eraill. Er enghraifft, os yw’r galw am wyliau’n cynyddu, bydd y galw am fagiau

neu eli haul efallai yn cynyddu hefyd. Bydd newid ym mhris nwyddau amnewid (substitute

goods) yn newid y gromlin galw hefyd. Mae amnewidion yn nwyddau a gaiff eu defnyddio
yn lle nwyddau eraill. Er enghraifft, os yw pris tocynnau trén yn cynyddu, bydd rhai pobl yn
dewis defnyddio cludiant preifat ac yn teithio mewn car. Gallai hyn arwain at gynnydd yny
galw am betrol, gan symud y gromlin galw am betrol i’r dde. Pe bai pris tocynnau hedfan yn
cynyddu, mae’n debygol y byddai’r galw am wyliau gartref yn y DU yn cynyddu.

e Gall ymgyrch hysbysebu llwyddiannus achosi i’r gromlin galw ar gyfer cynnyrch symud i’r
dde. Fodd bynnag, bydd cyhoeddusrwydd gwael yn cael yr effaith i’'r gwrthwyneb ac yn
achosi i’r gromlin symud i’r chwith.

e Bydd newidiadau mewn poblogaeth yn cael effaith ar y galw hefyd. Mae gany DU
boblogaeth sy’n heneiddio, ac mae’r rheini sydd mewn oed ymddeol yn ffurfio cyfran
fwy o’r boblogaeth. Mae hyn wedi arwain at gynnydd yn y galw am gartrefi ymddeol,
cadeiriau esgyn a llawer o gynhyrchion eraill sy’n cael eu defnyddio gan yr henoed.

e Gallai deddfwriaeth y llywodraeth gael effaith ar y galw am gynnyrch penodol hefyd.
Pan basiwyd deddfwriaeth yn gwneud defnyddio seddi plant mewn cerbydau yn orfodol,
gwelwyd cynnydd sylweddol yn y galw ar bob lefel pris.

? . .

Newidiadau yn y gromlin galw - pris cynyddol Mae'r dlagram yn dan_gos y gromlln gaIW
Pris G1 yn symud allan (achosir hyn gan incwm
cynyddol, efallai, neu gan bris cynyddol

G
c y nwyddau amnewid). Mae gennym
P1 — ni bris P a maint M ar gydbwysedd y
p farchnad i ddechrau. Caiff cydbwysedd

newydd ei greu lle mae G1 yn torri’r

gromlin cyflenwad wreiddiol. Mae’r pris
C yn codi i P1 ac mae’r maint yr oedd galw
amdano ac a gyflenwyd yn ehangu i M1.

M M1 Maint

Yn y diagram hwn, rydym ni’n gweld y gromlin

Newidiadau yn y gromlin galw - cwymp mewn pris galw yn Smed i’r chwith (efaIIai mai cwymp
G © ym mhris nwyddau amnewid sy’n gyfrifol am
hyn). Eto, rydym ni’n dechrau ar gydbwysedd
gyda phris P a maint M. Ar 6l i’r gromlin galw
symud, mae gennym ni gydbwysedd newydd
gyda phris P1 a maint M1. Mae’r gromlin galw
— wedi symud i mewn, ac o ganlyniad, mae’r pris

G wedi lleihau a’r maint yr oedd galw amdano ac
a gyflenwyd wedi cyfangu.

Pris

«— C

P1

MT M Maint

Newidiadau yn y gromlin cyflenwad
Pris

Yn debyg i’r galw, gall y cyflenwad newid
hefyd — yn annibynnol ar unrhyw newid
mewn pris. Gall cyflenwad ar bob lefel pris
gynyddu (symud allan i C2) neu gall y maint
a gyflenwir ar bob lefel pris leihau (symud i
mewn i C1).

Maint

e Un o’r ffactorau pwysicaf sy’n newid y cyflenwad, yn annibynnol ar unrhyw newid yn
y pris, yw newid mewn costau. Os yw costau cynhyrchwyr yn lleihau o ganlyniad i
ffactor fel gostyngiad ym mhris deunydd crai neu gostau llafur, bydd hyn yn cynyddu’r
cyflenwad, gan symud y gromlin cyflenwad allan ac i’r dde. Mae mwy bellach yn cael
ei gyflenwi ar bob lefel pris. Bydd costau cynyddol yn cael effaith i’r gwrthwyneb ac yn
symud y gromlin cyflenwad i mewn ac i'r chwith.

e Gall y tywydd gael effaith sylweddol ar gyflenwad cynnyrch amaethyddol. Mae cynhaeaf
da yn debygol o arwain at allgynnyrch cynyddol — eto, mae hyn yn symud y gromlin
cyflenwad allan ac i'r dde. Wrth gwrs, mae tywydd garw’n cael yr effaith i’r gwrthwyneb.

e Bydd cyflwyno technoleg newydd, yn arbennig o ran technegau cynhyrchu, yn cynyddu’r
cyflenwad hefyd: mae’r cynnydd hwn mewn cynhyrchiant yn symud y gromlin cyflenwad
allan aci’r dde.

e Gall deddfwriaeth gael effaith arwyddocaol ar gyflenwad rhai cynhyrchion. Mae
busnesau’n gweld eu costau’n cynyddu fwyfwy oherwydd bod rhaid iddyn nhw
gydymffurfio a deddfwriaeth gwrth-lygredd newydd y mae’r llywodraeth wedi’i
chyflwyno. Mae hyn yn symud y gromlin cyflenwad i mewn ac i'r chwith. Pan fydd y
llywodraeth yn gosod treth ar nwyddau neu wasanaethau, bydd hyn yn achosi i'r gromlin
cyflenwad symud i’r chwith hefyd.

Newidiadau yny gromlin cyflenwad — newid pris Mae'r diagram yn dangos bod y grom“n
Pris cyflenwad yn symud allan aci’r dde (C2)
l (efallai mai costau gostyngol sy’n gyfrifol
< C am hyn). Mae gennym ni bris P a maint
— @ M ar gydbwysedd y farchnad i ddechrau.
Pl Mae’r gromlin yn symud allan, gan arwain
P2 at gwymp yny prisi P2, a chynnydd yny
maint yr oedd galw amdano ac a gyflenwyd,
cl G sef M2. Mae’r diagram yn dangos y gromlin
Q cyflenwad yn newid hefyd (C1) (efallai mai
M1 M M2 Maint cynhaeaf gwael sy’n gyfrifol am hyn). Mae
gennym ni bris P a maint M ar gydbwysedd
y farchnad i ddechrau. Mae’r gromlin cyflenwad yn symud i’r chwith, gan arwain at gynnydd
yny prisi P1, a chwymp yn y maint yr oedd galw amdano ac a gyflenwyd, sef M1.

Mae elastigedd pris y galw yn mesur sut mae’r galw yn ymateb i newid yn y pris.

Mae deall elastigedd pris y galw yn bwysig iawn i reolwyr busnes sydd angen gwybod pa
effaith y bydd newidiadau yn y pris yn ei chael ar lefelau tebygol y galw. Mae angen iddyn
nhw wybod pa mor sensitif yw’r galw am eu nwyddau neu eu gwasanaethau i newid yny
pris.

Elastig o ran pris/sensitif i bris

Mewn marchnadoedd sy’n agos at gystadleuaeth berffaith, mae elastigedd y galw yn
debygol o fod yn elastig iawn — mae hyn yn golygu y bydd newid mewn pris yn achosi newid
sy’n fwy na chyfrannol yn y maint y mae galw amdano. Mae’r pris yn codi, ac mae’r galw’n
lleihau’n sylweddol. Pan fydd y pris yn gostwng, bydd y galw’n cynyddu. O ystyried amodau
cystadleuaeth sydd bron yn berffaith, lle nad oes llawer o wahaniaethu rhwng nwyddau,
mae’n eithaf hawdd rhagweld effaith y newid yn y pris ar y lefelau galw. Pam dylai pobl
brynu nwyddau am bris uwch pan mae nwyddau sydd bron yn union yr un fath ar gael am
bris llai?

Anelastig o ran pris/ansensitif i bris

Os yw elastigedd pris y galw am nwyddau yn anelastig, yna mae newid yn y pris yn achosi
newid sy’n llai na chyfrannol yn y maint y mae galw amdano. Felly, os yw’r pris yn codi,
bydd y galw’n lleihau rhyw fymryn. Os bydd y pris yn gostwng, bydd y galw’n cynyddu
rhyw fymryn. Mae elastigedd pris y galw yn debygol o fod yn anelastig pan fydd lefel y

gystadleuaeth yn isel, pan fydd ychydig o amnewidion ar gael, pan fydd y nwyddau yn rhai
angenrheidiol neu pan fydd modd mynd yn gaeth iddyn nhw, efallai. O dan yr amgylchiadau
hyn, mae gan y busnes dan sylw lawer mwy o reolaeth dros y pris na chwmniau mewn
marchnadoedd sy’n gystadleuol iawn.

Wrth gwrs, i lawer o adwerthwyr a chynhyrchwyr, mae elastigedd pris y galw yn debygol o
fod rhywle rhwng elastig/sensitif iawn ac anelastig/ansensitif iawn. Ond mae gwybod am
elastigedd pris y galw, a’i ddeall, yn bwysig wrth wneud penderfyniadau, yn arbennig o ran
marchnata nwyddau.

Nod y rhan fwyaf o fusnesau fyddai gwneud elastigedd pris y galw ar gyfer eu nwyddau neu
eu gwasanaethau yn fwy anelastig. Mae hyn yn golygu bod ganddyn nhw fwy o reolaeth
dros y pris, maen nhw’n wneuthurwyr prisiau, nid yn dderbynwyr prisiau. Pe bai elastigedd
pris y galw yn anelastig, a bod prisiau cynyddol yn achosi lleihad sy’n llai na chyfrannol yn

y maint y mae galw amdano, mae hyn yn golygu y byddai’r derbyniadau yn cynyddu. Mae
hyn yn sefyllfa sy’n llawer gwell na phe bai elastigedd pris y galw yn elastig, a bod cynnydd
mewn pris yn arwain at leihad sy’n fwy na chyfrannol yn y maint y mae galw amdano, a
fyddai’n arwain at ostyngiad mewn derbyniadau.

Gall busnesau wneud y galw am eu nwyddau yn fwy anelastig o ran pris trwy wneud y
canlynol:

e annog teyrngarwch defnyddwyr;

¢ |leihau neu gyfyngu ar y gystadleuaeth yn y farchnad;

e cynyddu gwerth y brand.

Elastigedd incwm yw sut mae’r galw yn ymateb i newidiadau mewn incwm.

Mae rheolwyr busnes yn hoffi edrych ar y berthynas rhwng incwm sy’n newid (yn cynyddu
neu’n lleihau) a’r lefelau galw sy’n newid ar gyfer mathau gwahanol o nwyddau neu
wasanaethau. Yn gyffredinol, mae incwm real yn cynyddu dros amser (mae ‘real’ yn golygu
caniatau ar gyfer effaith chwyddiant), gan arwain at gyfoeth cynyddol a galw cynyddol ar
gyfer y rhan fwyaf o nwyddau a gwasanaethau, ond nid y cyfan. Wrth i bobl fynd yn fwy
cyfoethog, maen nhw’n defnyddio mwy, gan gynyddu’r galw ar gyfer llawer o nwyddau a
gwasanaethau.

Pan fyddwn ni’n cysylltu’r patrwm hwn o alw sy’n newid gydag incwm sy’n newid, gallwn ni
fesur elastigedd incwm y galw ar gyfer pob math o nwyddau neu wasanaethau.

e G@Gall elastigedd incwm y galw fod yn elastig: mae newid mewn incwm yn achosi newid
sy’n fwy na chyfrannol yn y maint y mae galw amdano. Er enghraifft, mae cynnydd o 5%
mewn incwm yn arwain at gynnydd o 10% yn y galw am pizza.

e Gall elastigedd incwm y galw fod yn anelastig: mae newid mewn incwm yn achosi newid
sy’n llai na chyfrannol yn y maint y mae galw amdano. Er enghraifft, mae incwm yn
lleihau 4%, ond dim ond 2% y mae’r galw am bast dannedd yn lleihau.

e Gall elastigedd incwm y galw fod yn negyddol hefyd pan fydd cynnydd mewn incwm yn
achosi cwymp yn y galw. Er enghraifft, mae incwm yn cynyddu 6%, ac mae hyn yn achosi
cwymp 0 5% yn y galw am ddiod lemon brand yr uwchfarchnadoedd.

Pan fydd incwm real y cwsmeriaid yn cynyddu, bydd y galw am nwyddau arferol yn
ymateb yn 6l y disgwyl. Wrth i bobl ennill mwy, maen nhw’n prynu mwy o’r math hwn o
gynnyrch. Mae’r rhan fwyaf o eitemau bob dydd yn rhan o’r categori hwn, er enghraifft
ceir, dodrefn, peiriannau golchi etc.

Mae nwyddau moethus yn rhan o’r categori nwyddau arferol hefyd, ond maen nhw’n
tueddu i fod yn fwy sensitif i newidiadau mewn incwm real. Os yw incwm yn cynyddu,
mae’r galw am aelodaeth yn y gampfa yn cynyddu’n aruthrol; os yw incwm yn lleihau,
mae llawer o bobl yn canslo’r aelodaeth mewn ymgais i arbed arian.

Nwyddau israddol yw’r nwyddau hynny y mae elastigedd incwm y galw amdanyn nhw
yn negyddol — mae’r galw’n cynyddu pan fydd incwm real yn lleihau. Mae cynhyrchion
brand uwchfarchnadoedd yn enghraifft dda o nwyddau israddol. Yn ystod dirwasgiad,
mae’n bosibl y bydd defnyddwyr yn prynu cynhyrchion o’r fath er mwyn bod yn fwy
darbodus. Fodd bynnag, wrth i incwm gynyddu, ni fyddan nhw’n prynu mwy o’r
cynhyrchion hyn. Yn hytrach, byddan nhw’n prynu cynhyrchion sydd a brand pris uwch.

Trafodwch y gosodiad canlynol: ‘Nid yw
busnesau’n gallu gwneud llawer i newid
elastigedd pris y galw am eu nwyddau nhw!

Esboniwch yr amgylchiadau gwahanol lle mae
a) gostyngiad mewn pris yn cynyddu
derbyniadau;

b) cynnydd mewn pris yn cynyddu derbyniadau.

Esboniwch sut mae’r galw am fathau gwahanol
o nwyddau (arferol, israddol a moethus) yn
ymateb i newidiadau mewn incwm.

Gweithgareddau

Darllenwch yr erthygl Lluniwch ddiagram (gydag esboniad) i ddangos
http://www.dailymail.co.uk/news/  sut mae’r galw am siocled yn China wedi
article-2608359/Choc-horror-It- effeithio ar y pris.
Easter-world-running-chocolate-

demand-China-outstripping-cocoa-  Beth sy’n debygol o ddigwydd yn y tymor hir i
bean-production-forcing-prices-up.  bris siocled os bydd Mondelez International yn
html llwyddiannus?

